
Go ithuta le go tlhaloganya mekgwa ya go
somarela diphologolo tsa naga le tikologo ya
tsone, Bamaranyane ba dirile dipatlisiso le
dithuto tse di tseneletseng ka diphologolo le
mafelo a tlholego. 

Maduo a dipatlisiso tsa go tshwana le tse, a
thusa bogogi le batsaya karolo go tsaya
ditshwetso tse di nonofileng go tshegetsa
tiriso le tsamaiso e e tlhamaletseng ya
meamuso e e botlhokwa ya lehatshe. 

Maduo a dipatlisiso tsa go tshwana le tse ga se
gantsi a aname mo bathong le maphata a a
okametseng  tikologo le tlholego ya Botswana. 

Mme le fa maduo a dipatlisiso a ka nang teng,
ga se gantsi a dirisiwa go tshegetsa ditshwetso
kana ditsamaiso tsa puso tse di sha. 

Dipatlisiso di dirisa madi le nako a mantsi.
Potso ke gore, maduo a dipatlisiso a ka diriswa
jang go tiisa ditshwetso.

TSHOBOKO YA TIRISO YA DIPATLISISO TSA
DIPHOLOGOLO TSA NAGA LE TIKOLOGO MO

BOTSWANA
 A go na le ditsela tse di motiya go netefatsa gore
botlhe ba ba ka dirisng maduo a dipatlisiso, ba itse
ka tsone, ebile ba a di tlhaloganya?

Potso kgolo ya thuto e, ke go sekaseka mekgwa e ba
babatlisi ba tsa maranyane ba amanang le ba ba ka
dirisang maduo a dipatlisiso tsa bone.  

Ikemisetso ya thuto e, ke go sekaseka ditsela di le
mmalwa, tse di nonofileng tse di ka tokafatsang
kamogano ya maduo a dipatlisiso tsa go tshwana le
tse magareng ga ba nang le keletso ya go itse, le ba
tlhokang kitso e ntsha.

Thutuntso e e dirisa metlhala e le e meraro go
sekaseka dipotso tse: Kitso ya babatlisisi bagolo ba
ba neng ba dirisa tetla ya dipatlisiso tsa puso ya
Botswana, phutego e babatlisisi ba neng ba
tlhalosetsa morafe tiro ya bone le dithuto tse
baithuti ba di dirileng ka diphologolo tsa naga le
tikologo ya Botswana. 

Itemogelo ya thuthuntso e, ke gore fa babatlisisi ba
itomaganya le ba ba ka dirisang maduo a dipatlisiso
go tswa tshimologong, mme ba tswelela ba
arolelana kgotsa ba kgaogana kitso le dikgang go
fitlhela bokhutlo ja tiro, go ka nna le tsamaisano o
molemo.

